404.
In Christi nomine. Anno millesimo centesimo n[onagesimo, mense.....] nonas eiusdem,

indictione octava, temporibus domini pape Cle[mentis tertii residentis] et Enrico

rege. Ego quidem Astuldus filius quondam Bern[ardini ] et ego Bernardinus filius

quondam Bernardini fratris Astuldi, qui in [etate] quatuordecim annorum me esse

confiteor, cum licentia et auctoritate Astuldi patrui mei, qui mihi a patre meo datus

fuit tutor et curator; et ego donna Berta, que fui uxor Bernardini fratris Astuldi,

cum licentia Astuldi et Bernardini filii mei, interrogata a Guidotto et Alpinello 

propinquis meis et Benencasa notario, non vi, neque coacte, neque precibus, sed mea

spontanea voluntate facere profiteor. Insimul nos predicti omnes communi voluntate,

et pro nobis et pro Ranucio filio donne Berte et Bernardini, vendimus, tradimus, concedimus

et refutamus in manu domini Christofori primicerii Aretine ecclesie et Gregorii,

qui a domino Presbitero aretino proposito ad hoc perficiendum fuerunt destinati, Deo

et ecclesie sancti Donati, parti Canonice de Duomo Aritii, nominative quicquid iuris et
usus possessionis, actionis et exceptionis habemus in castello de Toppole et eius districto,

sive nos sive Bernardinus habuit pater Astuldi. Insuper damus quicquid iuris et usus
habemus vel habere debemus intra hos fines: a castello Citerne usque Montem

acutum Rainerii, et a Tiberi usque Potiam; omnia tenimenta, hominesque omnes, iura,
usus, actiones et exceptiones, que nos vel aliquis pro nobis sive Ranucius pro se, cum
omnibus que infra se et supra se habent, et cum omnibus suis accedentiis et pertinentiis,
sicut intra hos fines predictos habemus vel habuimus aut habere debemus, vel
aliquis pro nobis aut pro Ranucio, integre ecclesie s. Donati damus, et siqua de suis
habemus vel alius pro nobis sive Ranucius, refutamus, et feodum et libellum et omnem

usum et rationem et omnia nostra infra predictos fines damus et tradimus; et
omnia instrumenta quibus nobis vel nostris antecessoribus canonici sancti Donati tenentur,

quando inventa fuerint, reddemus, et si reddere nequiverimus, quicquid in

eis continetur irritamus atque cassamus. Pro ista venditione recepimus pretium centum

viginti librarum bonorum denariorum. Et promittimus et obligamus nos et nostros

filios et heredes hanc venditionem semper firmam tenere, et nullo modo molestare vel

litigare, neque per submissam vel submittendam personam. Insuper ad maiorem evidentiam

ego Astuldus promitto pro me et meis heredibus, quod, si Ranucius nepos

meus aliquando vellet infringere meis expensis quietabo et de damnum quod pro Ranucio

vel eius occasione vobis evenerit, resalvabo, donec ipse Ranucius post etatem quattuordecim

annorum ad vos veniat, et venditionem et instrumentum confirmet sine omni alio

pretio, quia nos modo pro eo et nobis pretium recipimus; et ego Astuldus eum ducam

ad vos et omnia adimpleri a Ranucio faciam. Post quod patratum et iuramentum

et instrumentum a vobis a Ranucio receptum, ego pro Ranucio non tenear obligatus,

sed ego semper donec post quartum decimum annum Ranucius iuramento et carta

vobis caveat, tenear pro eo in restitutione dupli pro eo amissi. Alio modo ego et Bernardinus

et donna Berta omnia predicta promittimus pro nobis et nostris heredibus

perpetuo firma tenere et nullo modo molestare nec litigare, et ab omni persona legaliter

defendere sub pena centum librarum, quam nos domino Christoforo et eius successoribus

canonicis sancti Donati legitime interrogati per aquilianam stipulationem dare

medietatem fisco et medietatem preposito aretino promittimus; et pena soluta hoc instrumentum

suum robor obtineat.

Signo manus Bernardini, qui omnia predicta firma tenere et occasione minoris

etatis vel alia aliqua restitutionem non implorabit, sed perpetuo firma tenere, tactis

sacrosanctis evangeliis, iureiurando firmavit

Signo manus donne Berte, que omnia predicta tenere promisit et iureiurando, tactis

sacrosanctis evangeliis, firmavit.

Actum Civitate Castelli, in ecclesia s. Iacobi, in testimonio Boni Compagni investitoris 

et Senensis olim Blantii et presbiteri Uberti de s. Agnesse rogatorum testium.

Ego Benencasa notarius, sicut inter partes conventum est subscripsi et complevi.
405.
 
In nomine patris et filii et spiritus sancti amen. Ego abbas sanctarum virginum

Flore et Lucille, una cum camerario et sacristano eiusdem abbatie et cum aliis fratribus

meis, ita volo recipere a Comune civitatis. Volo quod personam meam et camerarii

et sacristani et aliorum meorum fratrum, tam monachi quam conversi predicte

abbatie, qui ad mandatum meum nunc sunt vel in antea erunt, custodiantur et salventur

ab hominibus civitatis: rationes et iustitie abbatie, quas nunc habet vel in

antea habere debet, et nominatim castrum sancte Flore et alios castellos, et terras abbatie

non tollere, non contendere, neque minuere; et non esse in consilio vel facto,

quod aliquis hec omnia aut aliquid de predictis rebus michi tollat vel contendat. Et

si quis vellet dictas res nobis tollere aut contendere vel minuere, homines civitatis

debeant abbatiam adiuvare ad recuperandas, et recuperatas ad retinendas in comune
et in diviso ad expensas civitatis. Hec omnia debeant homines civitatis observare nobis

et nostris successoribus contra omnem personam, excepto contra imperatorem et suos

certos nuntios, et contra eos ad mercedem clamando, sine fraude, de hominibus

meis, qui nunc in civitate sunt vel erunt; et debeant mihi tenere illum usum, quod

detinent bonis hominibus civitatis de eorum hominibus sine fraude. Campum et plateas

cum via sicura mihi, ut conventum fuit, dare debeant annuatim potestas vel consules

civitatis. Hec omnia iurare debeant; et insuper quod de meis negociis meliorem

consilium, quod cognoverint, ad eorum consilentiam mihi dare debeant; et credentiam,

quam eis per sacramentum dederunt, pandere non debeant. Et insuper de omnibus
rationibus meis, quas abeo vel abere debeo infra civitatem vel extra civitatem, unde

vobis per litteras conquestus fuero, sic exinde mihi teneamini, sicut ad unum de concivibus 

vestris, facere rationem.
406.
 

In Christi nomine. Quedam lis et controversia vertebatur inter dominum Hermannum

de Cathena agentem pro imperio ex una parte, et dominum Gregorium respondentem

pro canonica aretina ex alia, videlicet de lamis Tyberis, positis in curia castri quod dicitur

Sylice, in villa de Caminina et in curia de Bagnaria et sancti Andree in Vertula et

Vivai et sancte Crucis atque sancti Crescentini; quas omnes iam dictus dominus Hermannus

pro imperio ad se pertinere asseberat. Dominus vero Gregorius hoc inficiabatur,

immo aretine canonice dumtaxat eas pertinere affirmabat. Que causa specialiter terminanda

et finienda, consensu partium, fuit data in manibus mei Archipresbiteri iudicis.

Visis ergo utriusque partis allegationibus et diligenter inspectis, et privilegiis a domino

Gregorio introductis, de quibus suam ecclesiam, scilicet canonicam aretinam, munitam

probabat, absolvi dominum Gregorium ab omni petitione iamdicta. Actum in Civitate

Castelli, in palatio domini episcopi, in presentia Benencase camerarii aretini episcopi

et Teuthonis quondam Berardinì et Latini de Castello et aliorum plurium, anno dominice

incarnationis M. C. XC. I, mense iulii, indictione VIIII.

 

† Ego Archipresbiter sacratissime curie iudex atque notarius et iamdicte cause cognitor,

his omnibus interfui, omniaque predicta in publicam formam redegi, ideoque

me inde subscripsi.
407.
 

C. In nomine sancte et individue Trinitatis. Enricus divina favente clementia romanorum

imperator augustus. Dignitas et excellentia romani imperii, que ab ipso pietatis

fonte manavit, pie semper agere consuevit, et imperatorem vel principem nichil

magis quam clementia decet, cuiuis consilia, cuius opera in omnibus et per omnia

dulcedine gratie semper deberet exuberare. Nos igitur nostrorum antecessorum divorum

augustorum regum et imperatorum honesta exempla sequentes, qui ecclesias Dei

imperio suo constitutas maiori affectu dilexerunt et congruis honoribus ditaverunt,

idem sapere, id ipsum et facere pio zelo intendimus, ipsaque loca divino cultui mancipata,

que et ecclesiastica disciplina commendat et religio sancta illustrat, non minori

gratia fovere amplecti et diligere decrevimus. Eapropter cognoscant universi fideles

imperii per Italiam constituti presentes et futuri, qualiter venerabilis Aretine ecclesie

prepositus Presbiter, unaque cum eo magister Guido canonicus presbiter nostre celsitudini

maiestatis adierunt, humili devotione pro se et pro tota ecclesia Aretina postulantes,

quatinus predicte ecclesie bona a nostris predecessoribus regibus et imperatoribus

collata et ecclesiam Aretinam omnesque canonicos eius cum omnibus bonis et

pertinentiis ipsorum, sub nostra tutela et protectione susciperemus, et nostro privilegio

munire et confirmare dignaremur, et universa bona, a ceteris fidelibus quolibet

iusto titulo acquisita vel data, nostro munimine eis roboraremus. Quorum iustis petitionibus

clementer annuentes, ecclesiam Aretinam omnesque canonicos eius, cum omnibus

bonis ac pertinentiis ipsorum, sub nostra tutela et protectione suscipimus, et ex

nostra imperiali benignitate eis concedimus et roboramus bona ecclesie iuste et legitime

collata, sicut in sequentibus per ordinem continetur. In primis plebem sancte

Marie in Gradibus cum omnibus suis pertinentiis, plebem sancti Quirici in Osenna

cum suis pertinentiis, plebem quoque sancti Viti in Corsignano, plebem sancti Victoris

in Rapolano, plebem sancti Iohannis in Vescona, et omnes plebes seu monasteria et

omnes ecclesias quas habent in comitatu senensi et fiorentino et clusino; plebem sancti

Stephani in Classe, plebem sancti Petri in Creti cum omni sua pertinentia; ecclesiam

sancte Marie in Petrogniano cum his que ad eam spectant, capellam sancti Angeli

in Castilione, plebem de Bacialla, capellam sancti Angeli de Fercione, et ecclesiam

sancti Angeli in Colonaria, et omnes ecclesias quas habent in episcopatu Aretino; campum

etiam de Longoria, campum de Piunta, campum de Graticiata, campum de Monlepupi,

campum de Prato, campum de Vitartale, et omnes terras quas cives Aretini iniuste retinent

sine eorum voluntate; et terram de hospitale sancti Angeli; quicquid habent etiam

in Montagnano et in Lucignano, Oliveto, Bulgari, Casavetere, Monzorno, Quarata et Calbenzano,

in Subiano, Caliano et in Nussa et eorum pertinentiis et curtibus, in Marcena

et curte sua; castellum de Valialla cum vico et pertinentia sua, molendina quoque que

habent in flumine Arni, et cetera molendina que habent vel adhuc iuste habituri sunt;

castrum et turrim de Classe, cum suis pertinentiis; castrum de Toppule, sicut eis ex

concambio cum camaldulensibus et abbate Camporegiani et a filiis Bernardini et nepotibus

eorum per emptionem et ab eisdem in Verazano et in Succiniano et Teclena

et eorum pertinentiis et curtibus iuste et legittime obvenerunt, ut per instrumenta

publica patet; Saxetum cum Maiano et suis pertinentiis; quicquid habent in Bivignano,

Carciano, Pratomaio, Durnula, Montealto, Vicione, Tegoleto, Poleciano, Arbororo, cum

eorum pertinentiis; que habent in Cesa, Vertigie, Foiano, Marciano; quecumque donavit

 

p. 23

 

eis Rolandinus Mambilie de Durna in Durna, Toppo, Pilli, Marciano et Puteo et

Nasciano et Vaccaricia et Vado Fierle et eorum pertinentiis, sicut eorum instrumentum

autenticum monstrat; quicquid habent in Anglare, Viaio, sancta Cruce, et quod

iuste acquisituri sunt; in comitatu quoque castellano, Ripuli, Pitiliano, Silice, et curte

de sancto Andrea; castrum de Milisciano cum eorum pertinentiis, et omnes terras

quas habent in comitatu aretino, castellano et clusino, vel in antea acquisituri sunt,
cum omni utilitate, videlicet pascuis, pratis, silvis, venationibus, fluminibus, rivis, aquis,

lamis, aquarum decursibus, piscationibus, ripaticis, teloneis, paludibus, terris cultis et

incultis, et cum ceteris omnibus emolumentis, que de predictis bonis iuste et rationabiliter
poterunt pervenire predictis canonicis et toti Aretine ecclesie, nostro imperiali

privilegio confirmamus, salva per omnia imperiali iustitia. Addicientes quoque ex gratia

concedimus, ut quicumque, spiritu Dei ductus, terras, casas, vicos, castella, prefatis

fratribus conferre voluerit, libera sit ei facultas donandi vel commutandi, salva uniuscuiusque

iustitia. De cetero imperiali edictu statuimus, ut nullus dux, marchio, comes,

vicecomes, nulla persona magna vel parva, nulla civitas, nulla omnino potestas

prefatos fratres eorumque colonos, nec ecclesias, nec capellas aliquo modo audeat molestare

vel disvestire vel inquietare, vel aliquam exactionem vel aliquod fodrum exigere

vel accipere, excepto solo misso nostro quem ad h[oc speciali]ter [des]tinaverimus.

Precipimus etiam ut neque episcopus, neque ipse prepositus vel alia quelibet persona,

aliquam potestatem habeat predicta bona ecclesie Aretine, que nunc habet vel in futurum

iuste acquisierit, vendendi, donandi, vel aliquo modo alienandi. Si quis vero

huius nostri precepti violator extiterit, sciat se compositurum auri purissimi libras

mille; medietatem camere nostre, et medietatem canonice Aretine ecclesie pro tempore

constitutis. Quod ut uberius credatur et ab omnibus semper inviolabiliter observetur,

presentem inde paginam conscribi et impressione sigilli nostri insigniri iussimus. Adhibitlis

idoneis testibus, quorum nomina hec sunt: Bonifacius Novariensis episcopus,

Amadeus Aretinus episcopus, comes Boppo de Werchein, comes Ludoicus de Otingen,

Comes Theodoricus de Hostade, Robertus de Durne, Arnuldus de Hornberc, Hermannus 

de Catena, Walterius de Rinderbach, Ottobellus mediolanensis, Lotherius de sancto
Genesio, Gualfredus papiensis iudices sacri palatii et alii quamplures.

 

Signum domini Henrici sexti romanorum imperatoris invictissimi (M) .

 

Acta sunt hec anno ab incarnatione Domini M. C. lxxxxi, indictione x, regnante

domino HENRICO VI romanorum imperatore gloriosissimo, anno regni eius XXII, imperii

vero primo.

Datum per manum Henrici imperialis aule prothonotarii apud Senas, VIII idus octobris.

 (Sd.)

408.
 

In Dei nomine. Anno dominice incarnationis MClxxxxii, Henrico imperante, mense

augusti, indictione decima. Manifesti sumus nos archipresbiter Rainerius Plebis civitatis

Aretii, Iohannes, magister Persicus, presbiter Iohannes, presbiter Rainerius, Uguicio,

Contro canonici et presbiter Iohannes, cum parabola Guilielmini dicte civitatis potestatis

et Guidonis Militie camerarii, qualiter per hoc scriptum locationis, libellario

nomine, tradimus et concedimus vobis Ranucio, Clariello et Bernardino fratribus, silicet

quartam portionem castri et curtis Vitiani ac suarum pertinentiarum: eo videlicet
modo, ut vos et vestri heredes, masculi tantum, eam rem habeatis et detineatis ac iure

locationis fruamini: et si non habueritis (filios), debeat ipsa res devenire in domum, idest

filios, Plantanelli, et postea in domum Teuçonis et Rainerii; et omnibus illis mortuis,

silicet masculis, ad feminam, que hereditatem habet, ita quod maritus eius fidelitatem

faciat plebano vel domino Plebis, et solvat pensionem infrascriptam. Et pro ea re nobis ac

nostris successoribus annualiter, pensionis nomine, persolvere debeatis, in sancti Donati

festo, unum cereum trium librarum cere; et unus vestrum debeat facere fidelitatem plebano
vel domino Plebis dicte, ut tu Ranuccius nunc fecisti, et amplius exinde vobis non

superimponatur. Quod si aliquo in tempore illam rem vobis quesierimus tollere vel

minuere, aut aliquid superfluum superimponere, vel si omni tempore ab omni persona
eam rem vobis non potuerimus de iure defendere, promictimus vobis tunc vobis dare
pene nomine C libras bonorum denariornm; et pena soluta, remaneat firma suprascripta
locatio. Sic et nos iamdicti conductores cum nostris heredibus vobis prefatis

locatoribus ac vestris successoribus in dicta Plebe, predicta omnia que nobis imposuistis

vobis adimplere ac facere promictimus: que si non fecerimus, promictimus vobis
tunc dare vobis pene nomine simililer C libras bonorum denariorum. Unde hoc scriptum

a nobis et a vobis fieri rogatum est.
Actum in claustro prefate Plebis feliciter.

 

Signa manuum Rolandinelli de Vingna, Baldinetti Masullii, Asalti, Nigribotti, Rolandini

Sassoli, Guidonis Bonci et Astancolli rogatorum testium.

Ego Rolandus iudex, offitio huic etiam ab imperatore delegatus, scripsi atque complevi.

 
Ego Orlandus filius Iacobi Piscionis imperiali auctoritate not., ut inveni in originali instrumento,

scripto et publicato manu Rolandi iudicis, fideliter exaravi, nichil addens vel minuens

quod naturam contractus vel substantiam immutaret.

Ego Sturione filius Iohannis sacri palatii noi., prout inveni in exemplo transumpto manu

Orlandi notarii Iacobi Pescionis, extracto et exemplato de originali instrumento facto per Orlandum

iudicem, ita dictum instrumentum exemplavi, nichil addendo vel minuendo quod ipsum
instrumentum in aliquo lederet, et ideo meum signum apposui.
409.
 

† In Dei nomine. Anno dominice incarnationis M. C. lxxxxiii, Hen(rico) imperante,
mense november indictione xi. Iustus es, Domine, et recum iudicium tuum; fac misericordiam
cum me servo tuo, ut iustam valeam ferre sententiam. Ego Rolandus iudex

ordinarius, assessor domini Gualgani civitatis Aretine potestatis, vice ipsius, cognoscens

de controversia, quam faciebat donnus Rainerius, nomine ecclesie sancti Petri in piccolo,
adversus Berardum et Rolandum filios olim Berengarii, a quibus repetebat unam
vineam prope Fontem tectam positam, vel in loco qui dicitur Muricie et iuxta vineam
Guidonis Homodei, et unam peliam terre in Galluiine et iuxta terram Salomonis et

Iohannis, et eas repetebat cum fructibus inde perceptis; quas dicebat illos sibi iniuste

detinere: unde auditis allegationibus et confessionibus ac visis attestationibus utriusque
partis et publico instrumento dictorum filiorum Berengarii, Consilio quoque habito, vice

predicti domini Gualgani, quia probatum est per testes, a donno Rainerio introductos,

donnum Griffum, quoniam fecerat libellariam ipsis filiis Berengarii, silicet de dicta vinea

et terra, iam refutasse abbatiam Silvamunde, et etiam aliis rationibus cognitis; condempno

ipsos filios Berengarii, Rolandum et Berardum, ut restituant donno Rainerio prefatam
vineam et terram cum fructibus inde perceptis vel percipiendis post litem 
contestatam.

Datum in platea sancti Michaelis V kl. december, in testimonio Ingoli Lodomerii

et Baldinetti et Bassamontis et Rolandi Lotherii, et Rigoli Airaldi et Barote et Rodulfini

et Belcairi et aliorum.

 

 (Sn.) Ego Albertus notarius hanc sententiam in publicam formam redegi.
410
 

In Dei nomine amen. Quicumque ad hoc breve iuraverit, iurat custodire et salvare

personam donni Caritatis abbatis sancte Flore et suorum suorum successorum in perpetuum

et suorum clericorum et monachorum, qui erunt ad mandatum abbatis; et qui voluerint

tenere conmpositionem quam abbas facit vel fecerit cum civitate. Omnia castella et

possessiones, quas abbatia nunc habet vel in antea habebit a Subiano sursum, si quis

voluerit ei tollere aut contendere aut minuere, adiuvabit eam ad reacquirendas, et

reacquisitas ad retinendas, bona fide, sine fraude et sine malitia, exceptis castellariis

sancte Flore, Montetini, Turrite et Sinzie. Illam rationem et bonum usum quam et

quem civitas Aretina tenet bonis hominibus civitatis, de eorum hominibus, predicte

abbatie, de suis hominibus tenere debet. Datium ab hominibus sancte Flore, qui erunt

habitatores civitatis ab hinc usque ad VI annos expletos, tollere non debet, nisi fodrum

imperatoris et murorum et fovearum civitatis expensas, et tunc salvo usu qui

abbas solitus est habere. Ubicumque abbas in civitate vel burgis vel suburgis, in plateis,

que ei date fuerint, voluerit hedificare abbatiam vel alia edificia preter turres, hoc
anno, ei contendere non debet; et corpora et sanctuaria, que ibi ponere voluerit, similiter

ei contendere non debet. Potestas vel consules, qui pro tempore erunt in civitate,

abbati sancte Flore de querimoniis quas ei fecerint, sicuti aliis bonis hominibus vel

ecclesiis civitatis, rationem faciunt, predicto abbati rationem facere debent de suo districtu

quem civitas nunc habet vel in antea habebit. Et hoc faciet potestas qui nunc

est in civitate, et faciet iurare successorem suum, et successor alium successorem; et

sic de ceteris. Et per ostia faciet nunc iurare homines civitatis.

MclXXXXIIII, Henrico imperante, mense ianuario, indictione XII.

Plateas et pecuniam, sicut conventum est et iuste potero, sine fraude et malitia, ad

terminum indutiarum vel alios terminos communiter indutiatos dabimus.

Hoc omnia, bona fide, sine fraude et malitia observabimus.
411
 

In nomine sancte et individue trinitatis. Henricus sextus divina favente clementia

romanorum imperator semper augustus. Aequitatis ratio postulat, ut imperialis clementia

omnibus ecclesiis in imperio constitutis patrocinium protectionis sue impendat; eas

tamen quae speciali subiectionis et dominii iure pertinent, propensiore gratia favere et

manutenere invigilet. Eapropter notum esse volumus universis imperii fidelibus, quod

nos coenobium sancte Florę, quod in podio Turrite prope Aretinam civitatem reędificari

ordinavimus, in nostram tuitionem cum omnibus pertinentiis ipsius in tanta

nostre serenitatis benevolentia suscepimus, quod illud in eodem loco et in cunctis

suis possessionibus plena securitate et pacis quiete perfrui volumus. Et quoniam eamdem

ecclesiam ad manus nostras intendimus retinere, sicut ipsa soli imperio attinere

dinoscitur, statuimus praecipientes, ut nulla persona ecclesiastica vel secularis, videlicet

ut non episcopus, non marchio, nec comes, nec ullus consulatus, in praedicta
ecclesia et universis quę ad ipsam spectant, presumat eam aliqua prorsus violentia
seu molestia gravare; nec quisquam, nomine fodri vel collecte aut albergarie aut alicuius
exactionis, audeat de cetero ab eadem ecclesia et eius colonis aliquid repetere
vel auferre. Loca autem et possessiones predictę ecclesie, quas ei nostra auctoritas
confirmat, et sub hac tuitione et protectione securas manere volumus, suis nominibus

subscribi dignum duximus. Castrum sancte Flore in podio Turrite construendum, cum

omnibus ad se pertinentibus; plebem de Quarto cum suis pertinentiis; castrum Fontiani
cum sua curia; possessionem quam eadem ecclesia habet vel habere debet in curia de

Pilli; castrum Rogetini et ecclesiam sancti Quirici; ecclesiam sancti Vincentii de Cortona,

et quicquid in Cortona habet vel habere debet intus et extra; castrum Mugliani

cum suis pertinentiis; illud quod prefata ecclesia habet in curia Montaniani; villam de

Maiano; ecclesiam sancti Petri maioris de civitate Aretina, et ecclesiam sancti Gregorii,

et ecclesiam sancti Laurentini et Pergentini, et quicquid iuris habet sibi a nobis concessum

in villam de Montione; Quaratam, plebem de Galognano, et castrum Galognani
cum suis pertinentiis; ecclesiam sancti Thomae, et castrum et villam de Sexto, et quicquid
habet in curia Marcene; Montem Pincoli, et ecclesiam sancti Petri de Falzano, et

ecclesiam sancte Felicitatis; Sarnae castrum cum suis pertinentiis, et illud quod habet

in castro et in villa Focognani; villam Verazani cum sua ecclesia; ecclesiam sancti

Martini de Vitiano; illud quod habet vel habere debet in castro et curie Polezani.

Haec itaque pretaxata loca, cum ecclesia de Gargonsa, et quicquid iuris habet tam in

castro de Gargonsa quam in castro Vicione, in nostram tuitionem suscipimus; et imperiali

auctoritate precipientes, ut in hiis prefati coenobii possessionibus quas nunc habet

vel in futurum iuste acquisierit, nulla, ut predictum est, persona ecclesiam illam infestet,
aut aliquis in ea et eius pertinentiis exactionem faciat, nisi nos ipsi, aut missus
noster ad hoc nominatim destinatus. Si quis autem huic nostre institutioni contraire et

prefatam ecclesiam molestare presumpserit, centum libras auri pro pena componat;

quarum medietas fisco, et residua abbati et ecclesie illi exibeatur. Testes huic rei sunt

Willelmus archiepiscopus Ravenne, Conradus episcopus Wormaciensis, Ludovicus dux
Ravenne, comes Sifridus de Morle, Robertus de Durne Salimbene de Papia, Lotharius

de sancto Genesio et Albertus civis de Cremona, imperialis aule iudices et alii

quamplures.

Signum domini Henrici sexti romanorum imperatoris invictissimi (M.).

Data sunt hęc anno ab incarnatione Domini M . clXXXXIIII, indictione xii, regnante

domno Henrico sexto imperatore gloriosissimo, anno regni eius XXIII, imperii vero IV.

Datum Pisis, per manus Alberti imperialis aule prothonotarii, XIV cal. augusti.
412.
 

In Dei nomine. Anno Domini MciXXXXIIII, III° nonas octubris, post obitum Henrici

imperatoris imperio vacante, Innocentio papa residente, indictione II°. Manifestus sum

ego Uguicio marchio, qualiter per hanc cartam do et concedo et suppono tibi Bonensegne

aretino potestati, recipienti nomine Aretine civitatis, totum terrenum et castella

de pleberio sancti Antimi et omnes homines de pleberio eiusdem plebis: hoc modo,

quod ipsi homines faciant pro dicta civitate guerram et pacem cuicumque voluerint ad

mandatum lectorum dicte civitatis, et veniant ibi ad parlamentum, et tribuant datium

dicte civitati, scilicet duos solidos pro masaritia, in unoquoque anno, quando eis a rectoribus

dicte civitatis petitum fuerit; et non faciant pacem vel finem aut treuguam cum

Civitate Castellana, nec cum aliqua persona pro ea, sine parabola rectorum Aretine

civitatis communiter mihi data. Et promicto hoc totum firmum tenere et facere per me

et omnes meos homines, et facere firmum teneri; et hoc idem fratrem meum firmare
et promictere faciam, et omnes alias personas que habent dominium in terreno predicto

et hominibus dicti pleberii. Et ego Buiamonte, (cum) parabola dicti Uguicionis

marchionis, promicto tibi dicto Bonensegne, recipienti, ut dictum est, pro dicta civitate,

et iuro facere et observare predicta per me et meos homines et per totam meam forziam;

et hoc idem faciam iurare omnes filios meos.
Actum in civitate Aretina, in ecclesia sancti Petri maioris, in presentia et testimonio

Nigribotti, Teste, Rainerii, Ranaldi, Guelfi et aliorum multorum.

 

Ego Omnebonum notarius predictis interfui et rogatus scripsi et complevi.
412.
 

In Dei nomine. Anno Domini MciXXXXIIII, III° nonas octubris, post obitum Henrici

imperatoris imperio vacante, Innocentio papa residente, indictione II°. Manifestus sum

ego Uguicio marchio, qualiter per hanc cartam do et concedo et suppono tibi Bonensegne

aretino potestati, recipienti nomine Aretine civitatis, totum terrenum et castella

de pleberio sancti Antimi et omnes homines de pleberio eiusdem plebis: hoc modo,

quod ipsi homines faciant pro dicta civitate guerram et pacem cuicumque voluerint ad

mandatum lectorum dicte civitatis, et veniant ibi ad parlamentum, et tribuant datium

dicte civitati, scilicet duos solidos pro masaritia, in unoquoque anno, quando eis a rectoribus

dicte civitatis petitum fuerit; et non faciant pacem vel finem aut treuguam cum

Civitate Castellana, nec cum aliqua persona pro ea, sine parabola rectorum Aretine

civitatis communiter mihi data. Et promicto hoc totum firmum tenere et facere per me

et omnes meos homines, et facere firmum teneri; et hoc idem fratrem meum firmare
et promictere faciam, et omnes alias personas que habent dominium in terreno predicto

et hominibus dicti pleberii. Et ego Buiamonte, (cum) parabola dicti Uguicionis

marchionis, promicto tibi dicto Bonensegne, recipienti, ut dictum est, pro dicta civitate,

et iuro facere et observare predicta per me et meos homines et per totam meam forziam;

et hoc idem faciam iurare omnes filios meos.
Actum in civitate Aretina, in ecclesia sancti Petri maioris, in presentia et testimonio

Nigribotti, Teste, Rainerii, Ranaldi, Guelfi et aliorum multorum.

 

Ego Omnebonum notarius predictis interfui et rogatus scripsi et complevi.
414.
 

Celestinus episcopus servus servorum Dei venerabili fratri Florentino episcopo salutem 

et apostolicam benedictionem. Venerabilis frater noster Aretinus episcopus, transmissa

nobis querimonia, demonstravit quod olim Fesulanus episcopus, ad presentiam

nostram accedens, litteras a nobis, veritate tacita, nomine hospitalis de Pontevallis, in

suum grave preiudicium impetravit, ut videlicet ipsis hospitalariis fabricandi ecclesiam

in proprio fundo facultatem liberam preberemus, et tam hospitale quam ipsam ecclesiam

sub speciali protectione Romane ecclesie, duos solidos luccane monete, ad iudicium

libertatis percepte, nobis et Romane ecclesie annis singulis persolvendo, recipere deberemus.

Verum quia ex eo non credebamus quod aretina ecclesia sui iuris dispendium

sustineret, intellecto postmodum per iamdictum episcopum, quod idem hospitale a prima

sua fundatione in diocesi sit aretina constructum et ei diocesana lege subiectum, et

ecclesiam habet antiquam a qua consueverunt habitatores illius ecclesiastica recipere

sacramenta, cognoscentes nos, sique dicuntur vera sunt, circumventus, venerabili fratri

nostro Castellano episcopo causam ipsam duximus committendam. Sed idem episcopus,

sicut ex litteris eius accepimus, circa plurima occupatus, cause decisioni non potuit

intendere memorate. Inde est quod fraternitati tue per apostolica scripta precipiendo

mandamus, quatinus inquiras de propositis sollicite veritatem, et si libi de assertione

prefati aretini sufficienter constiterit, non obstante quod per huiusmodi circumventionem

auctoritate illarum litterarum circa constructionem novi oratorii et hospitalis exemptionem

factum cognosceris, hospitatarios illos episcopo aretino et ecclesie batismali,

sicut ab antiquo subiacere, decernas; et sibi, ut hactenus, debere in spiritualibus et

temporalibus respondere. Nichilominus quicquid in iuris preiudicium eiusdem aretini

episcopi circa ipsum oratorium attemptatum reppereris, auctoritate apostolica sine appellationis

obstaculo, non differas vacuare, et facias quod supra his auctoritate nostra

statueris per censuram ecclesiasticam inviolabiliter observari; nullis litteris obstantibus

harum intentione non habita a sede apostolica impetratis. Datum Lalerani V kl. maii,

pontificatus nostri anno quinto.
415.
 
In nomine patris et filii et spiritus sancti amen. Ego Rainerius divina clementia

fesulane sedis minister licet immeritus, delegatus a domino papa Celestino super controversia

que vertebatur inter dominum aretinum Amideum et priorem de Montepolisiano

ex una parte, et clusinum magistrum Tebaldum venerandos episcopos ex altera,

super quandam ecclesiam in castro de Montepolisiano noviter hedificatam in honorem

sancti Andree et aliorum sanctorum a domino Clusino ex indulgentia summi pontificis, 

qui Clusinu ex sua parte proponebat ibi pontificalia licere sibi exercere, quia

magna pars populi illius castri de suo episcopatu illuc ad habitandum accesserat; e contra

respondebatur a domino Aretino, hoc sine magno dispendio aretine ecclesie, cum

sit in episcopatu suo predictus populus translatus, fieri non posse, nec ullatenus sibi

licere, ex utriusque partis voluntate et amicabili atque arbitriali compromissione et ex

mandato summi pontificis, pronuntio et sententiam diffinitivam fero: Ut prior de Montepolisiano

cum suis clericis dare debeat de populo olim clusino, qui nunc est vel in

antea fuerit apud Montepolisianum, Clusino e[piscopo] pro unaquaque masseritia, que

boves habuerit, sextarium frumenti; pro ea vero que boves non [habuerit ..... de so]lido

labore episcopo scilicet recipienti pro se. De mortuariis autem tam [mobilibus qua]m

immobilibus medietatem episcopo Clusino recip[ienti pro se et suis] clericis; et prior
de Montepolisiano habeat aliam medietatem cum s[uis rebus pro suis cleri]cis. Set si

quis predictorum parrochianorum predictam mensuram solvere noluerit priori, supponatur

interdicto, et si opus fuerit, excomunicationi vel a priore, vel a Clusino, vel ab
Aretino episcopo; et lata sententia, ab omnibus inconcussa servetur usque ad condignam
satisfationem: et tunc prior dictum sextarium solvere non teneatur, nisi prius

habuerit ab interdicto. Cetera vero beneficia populi quondam clusini et decimationes
et alia omnia, exceptis predictis, habeat prior cum suis clericis, licentia et concessione
Tebaldi venerabilis clusini episcopi et sue canonice, exceptis decimariis mense sancti
Secundiani et sancte Musteole et solitis decimationibus plebis sancti Silvestri et sancti
Victorini. Ad hec cappellani ecclesie de Wltoia et ecclesie de Cagnano districte eant ad

episcopi Clusini sinodum, nisi hisdem diebus celebretur sinodus in Aretina ecclesia.

Item si quis clericorum episcopatus Clusini in predictis fraudem commiserit, et inquisitus

emendare spreverit, officio et beneficio ecclesiastico episcopus eum privabit: quod in
suis clericis prior observare promisit. Preterea si quis clericus fuerit in ecclesia hospitalis

sancte Musteole qui iuramento teneatur Clusino episcopo, sub vinculo iuramenti

precipiet ei episcopus hec firma et illibata servare; sin autem talis ibi fuerit

clericus, qui tali vinculo non sit adstrictus, aut erit ad voluntatem episcopi et prioris,

aut non habebitur pro fratre vel amico, sed pro inimico habebitur. Item pronuntio ut

oratorium illud novum episcopus Clusinus concedat domino episcopo Aretino, et donationem

faciat, cum omni iure ad se pertinente, et cum toto hedifìcio; et dominus episcopus

Aretinus resarciatur, per se [vel per alios, de expens]is factis tam in solo quam

in hedificio, quas demonstrabit per publicam scripturam:et si pars soli deveniret per

donationem vel alio modo, extimatio islius partis soli et hedificii resarciatur episcopo

Clusino, secundum quod extimabunt plebanus sancti Silvestri et sancti Vincentii et suo

iuramento mostrabunt, infra spatium X dierum post latam sententiam. Et episcopus

Aretinus persolvat, per se vel per alios, post extimiationem factam ab ipsis infra mensem

quod extimatum fuerit. Item pronuntio, ut prior de Montepolisiano recipiat episcoporum 

Clusinum in plebe sua de Montepolisiano semel in anno, a festo beati Petri

mensis iunii usque ad festum beate Marie virginis mensis augusti, in die scilicet dominico,

quando episcopus Clusinus voluerit, nisi ea die fuerit festum principale alicuius

ecclesie predicti castri; et in predicta plebe pro voluntate sua dictus episcopus

missam celebret solempnem, predicet, benedicat et excomunicet ibi si voluerit suos parrochianos

habitantes in Clusino episcopatu ad se pertinentes, et in remissione suorum

peccatorum moneat populum, ut sua iura sibi solvat; dum tamen remissionem certam

non faciat, nec consagret ibi infantes nec alia episcopalia ibi exerceat, nisi esset invitatus

a domino Aretino vel ab alio de voluntate Aretini: et prior procuret eum honorifice
et suos in victualibus, sicut tempus dederit; ita quod dominus Clusinus quindenarium

numerum personarum et decimum numerum evectionis non excedat. De oblationibus

vero factis episcopo introitu misse medietatem denariorum habeat episcopus

Clusinus, alia omnia oblata habeat prior; et quia prior consequitur oblationem et alia

beneficia de populo olim Clusino, singulis annis ea die qua venerit ad cantandum

missam, solvat ei prior de oblatis ad ipsam missam XII solidos bene expendibiles et

currentis monete in predicto castro: si quid vero superfuerit de oblatione misse sibi

remaneat, si quid vero defuerit compleat XII solidos de suo. Item pronuntio, ut predictum

oratorium novum pro reverentia domini pape Celestini integrum servetur et

illesum. Item dominus Aretinus faciat priorem de Montepolisiano et suos clericos, qui

nunc sunt et successores eorum, per librum et stolam super altare investire et firmare;

omnia ista, que superius leguntur, domino Clusino semper exhibere. Item pronuntio, quod

dominus Clusinus episcopus nullum oratorium per se vel per alios ibi construat ulterius,

nec de novo aliquod oratorium in predicto castro in totum vel in partem per se

vel per alios deinceps acquirat, nisi de voluntate domini Aretini, set supradictis omnibus

sit contentus. Et hec omnia precipimus observari ab utraque parte, sub pena domini

pape centum marcharum argenti; et de omnibus supradictis, siqua dubitatio ibi

emerserit, interpretationem mihi reservo. Unde quia verbum illud dubitabile videtur,
scilicet de mortuariis, autem Clusinus medietatem habeat, ita interpretor: deductis tamen

expensis prius, exinde, que consueverunt fieri. De procuratione vero danda die dominica

quando Clusinus accesserit, dicimus quod mane tantum prior debeat dare sibi.

Facta sunt hec omnia apud monasterium de Farnito, anno dominice incarnationis

millesimo centesimo nonagesimo quinto, sextadecima kl. novembris, indictione quartadecima,

presentibus ambobus predictis episcopis et priore; et presentibus et rogatis

testibus Rainerio preposito fesulano, magistro Orlando canonico fesulano, (Presbitero)

preposito aretino, magistro Iohanne archipresbitero plebis aretine, Ugone de Capannole

et Rainerio canonicis aretinis, .... plebano sancti Vincentii, .... plebano sancti

Silvestri, Gualfredo canonico clusino, .... abbate de Farnito, Guarnerio fìlio Iohannis

Guarnerii de Florentia, Ranerio de Albola et Guidone filio eius, et aliis pluribus.

In Dei nomine. Anno dominice incarnationis millesimo centesimo nonagesimo septimo,

septima kl. iulii, indictione quintadecima feliciter. Cum de predictis pronuntiatione

et diffinitiva sententia et omnibus non esset publica per manum notarii scriptura

confecta, prenominatus dominus Rainerius fesulanus episcopus, convocatis et rogatis

ad hoc testibus presbitero Alberto et Benintendi diacono et Guidone subdiacono fesulanis

canonicis, Corbaccione camerario, Attaviano clerico eiusdem episcopi, Brindolo

eiusdem senescalco, Tezo filio Griffoli de Fighine et Ugone filio Orlandi Niccole de Civitella,

in ecclesia et canonica sancti Romuli de Fesulis, mihi Rustico iudici et notario
predictam sententiam et pronuntiationem et omnia suprascripta, ut scriberem et in
publicam formam redigerem, mandavit.

 

† Ego Rainerius fesulanus episcopus ex mandato domini pape Celestini hanc sententiam

tuli, et infrascripto iudici scribendam mandavi, ideoque subscripsi.

 

 (Sn.) Ego Rusticus Henrici imperatoris iudex et notarius publicam sententiam et

pronuntiationem et omnia suprascripta ex mandato domini Rainerii fesulani episcopi,

ut superius continetur, scripsi et in publicam formam redegi.
416.
 

|| Celestinus episcopus servus servorum Dei venerabili fratri Aretino episcopo salutem
et apostolicam benedictionem. Iustis petentium desideriis dignum est nos
facilem prebere consensum, et vota, que a rationis tramite || non discordant, effectu

prosequente, complere. Eapropter, venerabilis in Christo frater, tuis iustis postulationibus

grato concurrentes assensu, sententiam, quam venerabilis frater noster Florentinus

episcopus iudex delegatus a nobis, super causa que vertebatur inter te et hospitalarios
hospitalis Pontis ad Vallem super subiectione et ordinatione ipsius hospitalis
et constructione novi oratorii promulgavit, sicut rationabiliter lata est, nec legitima

appellatione suspensa et autentico scripto redacta, auctoritate apostolica confirmamus,
et presentis scripti patrocinio communimus. Ad maiorem autem huius rei firmitatem
huic nostre pagine scriptum ipsum de verbo ad verbum duximus insereudum, cuius
tenor talis existit. In nomine patris et filii et spiritus sancti amen. Ego Petrus florentinus

episcopus delegatus a domino papa Celestino, in causa que vertebatur inter dominum

Amedeum episcopum aretinum ex una parte et hospitalarios de Pontevallis ex

altera, quue talis erat: Memoratus episcopus Aretinus asserebat per Serafinum archidiaconum

ecclesie aretine responsalem suum, quod hospitale de Pontevallis in sua diocesi erat

constructum, et sibi diocesana lege subiectum, et ecclesiam habebat antiquam, scilicet

sancte Marie de Podioacuto, a qua consueverunt habitatores ipsius hospitalis ecclesiastica

recipere sacramenta. Episcopus tamen Fesulanus accedens ad presentiam summi pontificis,

tacita veritate, nomine hospitalis predicti, litteras ab eo in grave preiudicium

ipsius episcopi Aretini impetravit, ut videlicet ipsis hospitalariis fabricandi ecclesiam in

proprio fundo liberam facultatem exiberet, et tam hospitale quam ipsam ecclesiam sub

speciali protectione romane ecclesie summus pontifex reciperet; quarum litterarum

optentu ausi sunt dicti ospitalarii, episcopo Aretino inconsulto, ibidem oratorium de

novo construere. Ego itaque, ex auctoritate prefate delegationis, partes ad presentiam

meam legitime citavi, et ex utraque parte lite contestata, ex confessione ipsius ospitalarii

et ex testibus a parte episcopi introductis, cognoscens ipsum hospitale in diocesi

aretina et plebeio sancti Cassiani constitutum et ipsi plebi diocesana lege subiectum, visis

privilegiis predicte plebis, habito consilio canonicorum meorum et Aldobrandini iudicis
et aliorum virorum prudentium, contracto heremodicio ab ipso hospitalario, ipsum hospitalarium
Ianninum, nomine hospitalis, ipsi magistro Serafino archidiacono, responsali

domini episcopi, condempno; iudicans et decernens ipsum hospitale et familiam

eius pleno iure domino episcopo memorato et plebano sancti Cassiani de cetero subiacere,

et ad eorum dispositionem et ordinationem in spiritualibus et temporalibus

pertinere; et oratorium noviter constructum penitus removeri, et prescriptos hospitalarios

a capella sancte Marie Podiiacuti ecclesiastica sacramenenta recipere. Nulli ergo

[omni]no hominum liceat hanc paginam nostre confirmationis infringere, vel ei ausu

temerario contraire. Si quis autem hoc attemptare presumpserit, indignationem omnipotentis

Dei et beatorum Petri el Pauli apostolorum eius se noverit incursurum. Datum

Laterani VII kl. februarii, pontificatus nostri anno quinto.
417.
 

Celestinus episcopus servus servorum Dei dilectis filiis (Karitati) abbati et fratribus
sancte Flore aretine diocesis salutem et apostolicam benedictionem. Ad hoc sedes apostolica

fratres et coepiscopos nostros et alios ecclesiarum prelatos in partem sollicitudinis
 
p. 37.
 
evocavit, ut que ad ipsam de diversis partibus questionum litigia referuntur,

ipsorum iudicio, cum oportuerit, termineretur; et cum,  tanquam homines, ad omnia

sufficere non possimus, per alios exequamur interdum quod pluribus et maioribus
occupati per nos ipsos non possumus adimplere. Verum, cum apud nos plenitudo resideat
potestatis, si quid forsan propter difficultatem negotii vel impedimentum quodcumque

ab aliis terminari non potest, ad ecclesiam consuevit romanam referri, et per

eam rationabiliter diffiniri. Inde siquidem extitit quod, cum propositum fuisset in audientia

nostra dilectum filium nostrum nobilem virum Rolandinum Pagani et Guidonem

fratrem suum, mutuo inter se sacramento firmasse ne portiones suas super castro
Rovetini et aliis bonis paternis atque maternis in extraneas conferrent qualibet alienatione
personas quamdiu alter eorum portionem alterius vellet competenti pretio

comparare, ac vos ab eodem fratre dicti Rolandini, contra fidem prestitam veniente,

portionem eiusdem castri centum nonaginta librarum pisane monete pretio comparasse,

nolentes vel ipsi Rolandino preiudicium aliquod generari vel eandem ecclesiam indebite

aggravare, causam ipsam venerabili fratri nostro (Amedeo) aretino episcopo duximus
committendam. Qui, cum partibus convocatis et rationibus earum plenius auditis

et cognitis, depositiones etiam testium redegisset in scripto, et de cause meritis

plenius cognovisset, causam ipsam ad sedem duxit apostolicam remittendam. Nos igitur,

dicto Rolandino et R. procuratori vestro in nostra presentia constitutis, venerabilem

fratrem nostrum Ioh(annem) viterbiensem et tuscanensem episcopum sancti Clementis et

dilectos filios M(eliorem) titulo sanctorum Iohannis et Pauli et Sifredum sancte Praxedis et

Fid(antium) sancti Marcelli presbiteros cardinales deputavimus auditores; qui totius cause

meritis, assidentibus, ipsis [et] dilectis filiis magistro Willelmo mediolanensi subdiacono

nostro, et magistro Blandimerio, Persico beneventano et Romualdo salernitano iudicibus,
diligenter auditis et cognitis, quod [in]venerant nobis et fratribus nostris per ordinem

retulerunt. Nos itaque, celebrato cum fratribus nostris super eadem causa diligenti tractatu,
post multam deliberationem, contractum venditionis, que inter vos et fratrem

supradicti Rolandini intervenerat contra iusiurandum quod idem frater Rol(andinus)

ei prestiterat, duximus irritandum, et decrevimus non tenere; et eandem portionem supramemorati

castelli, postquam ecclesie sancte Flore pecuniam restituerit quam in ipsius

exhibuit emptione, dicto Rol(andino) censimus resignandam, salvo iure proprietatis quod
eadem ecclesia in memorato castello noscitur obtinere. Statuimus autem et sepedicto

Rol(andino) dedimus in mandatis, ut usque ad dominicam qua cantatur Letare Ierusalem,

vel si impedimento fuerit canonico prepeditus usque ad octavas Pasce vel quandocumque

prius, dictis abbati et monachis pecuniam restituat memoratam; qua exhibita,

possessionem portionis eiusdem castri recipiat corporalem. Ut autem dicta sententia

maiorem in posterum obtineat firmitatem, ipsam, sicut a nobis prolata est, sepedicto

Rol(andino) auctoritate apostolica confirmamus, et scripti nostri patrocinio curavimus

communire. Quocirca per apostolica vobis scripta districte precipiendo mandamus,
quatinus dictam sententiam, sublato cuiuslibet contradictionis et appellationis obstaculo,
curetis inviolabiliter observare. Alioquin noveritis nos dicto episcopo dedisse firmiter

in mandatis, ut vos ad id per censuram ecclesiasticam, appellatione remota, compellat,

et supradictum Rol(andinum), postquam pecunia memorata fuerit persoluta, in possessionem

portionis ipsius castri corporalem inducat. Datum Rome apud sanctum Petrum

IIII kl. martii, pontificatus nostri anno quinto.
418.
 

|| In nomine sancte et individue trinitatis. Filippus divina favente clementia dux

Tus || scie. Dignitas et excellentia ducalis offitii pia semper agere, et ecclesias Dei suo

munimine defendere et manutenere consuevit, et ducem vel aliquem alium in magnam

dignitatem positum, nichil magis quam clementia decet, cuius consilia, cuius opera in

omnibus et per omnia dulcedine gratie semper debet exuberare. Nos igitur patris et

fratris nostri divorum augustorum imperatorum honesta exempla sequentes, qui ecclesias

Dei imperio suo constitutas maiori affectu dilexerunt et congruis honoribus ditaverunt,

idem sapere, id ipsum et facere pro çelo in nostro ducatu intendimus, ipsaque

loca divino cultui mancipata, que et ecclesiastica disciplina commendat et religio sancta

illustrat, non minori gratia fovere amplecti et diligere decrevimus. Eapropter cognoscant

universi fideles ducatus nostri per Tusciam constituti presentes et futuri, qualiter

venerabilis Aretinę ecclesię prepositus Presbiter, unaque cum eo Christoforus primicerius,

Gregorius canonicus nostrę celsitudinem maiestatis adierunt, humili devotione

pro se et pro tota ecclesia Aretina postulantes, quatinus predictę ecclesie bona a regibus

 et imperatoribus collata, et ecclesiam Aretinam omnesque canonicos eius, cum

omnibus bonis et pertinentiis ipsorum, sub nostra tutela et protectione susciperemus,

et nostro privilegio munire et confirmare dignaremur, et universa bona a ceteris fidelibus

quolibet iusto titulo acquisita vel data nostro munimine eis roboraremus. Quorum

iustis precibus clementer annuentes, ecclesiam Aretinam omnesque canonicos eius, cum

omnibus bonis ac pertinentiis ipsorum, sub nostra tutela et protectione suscipimus, et ex

nostra ducali benignitate eis concedimus et roboramus bona ecclesię iuste et legittime

collata, sicut in sequentibus per ordinem continetur. In primis plebem sancte Marie in

gradibus, cum omnibus suis pertinentiis; plebem quoque sancti Viti in Corsignano, plebem

sancti Victoris in Rapolano, plebem sancti Iohannis in Vescona, et omnes plebes seu monasteria

et omnes ecclesias quas habent in comitatu senensi et florentino et clusino; plebem

sancti Stephani in Classe, plebem sancti Petri in Creti, cum omni sua pertinentia; ecclesiam

sancte Marie in Petrogniano, cum his que ad eam spectant; capellam sancti Angeli

in Castelione, plebem de Bacialla, capellam sancti Angeli de Fercione et ecclesiam sancti

Angeli in Colonaria et omnes ecclesias quas habent in episcopatu Aretino; campum

etiam de Longoria, campum de Piunta, campum de Graticiata, campum de Montepupi,

campum de Prato, campum de Vitartale, et omnes terras quas cives aretini iniuste detinent

sine eorum voluntate; et terram de hospitale sancti Angeli; quicquid habent

etiam in Montagnano et in Lucignano, Oliveto, Bulgari, Casavetere, Monzorno, Quarata

et Calbenzano, in Subiano, Caliano et in Nussa et eorum pertinentiis et curtibus, in

Marcena et curte sua; castellum de Vaialla, cum vico et pertinentia sua; molendina

quoque que habent in flumine Arni, et cetera molendina que habent vel adhuc iuste

habituri sunt; castrum et turrim de Classe cum suis pertinentiis; castrum de Toppole,

sicut eis ex concambio a camaldulensibus et abbate Camporegiani et a filiis Bernardini

et nepotibus eorum per emptionem, et ab eisdem in Verazano et Succiniano et

Teclena et eorum pertinentiis et curtibus, iuste et ligittime obvenerunt, ut per instrumenta
publica patet; Saxetum cum Maiano et suis pertinentiis, quicquid habent in
Bivignano, Carciano, Pratomaio, Durnula, Montealto, Vicione, Tegoleto, Policiano, Arbororo

cum eorum pertinentiis; que habent in Cesa, Vertige, Foiano, Marciano; quecumque

donavit eis Rolandinus Mambilie de Durna in Durna, Toppo, Pilli, Marciano 

et Puteo et Nasciano et Vacaricia et Vado Fierle et [eorum per]tinentiis, sicut eorum
instrumentum autenticum monstrat; quicquid habent in Anglare, Viaio, sancta Cruce, et
quod iuste acquisituri sunl; in comitatu quoque Castellano Ripulì, Pililiano, Silice et

curtem de sancte Andrea, castr[um de] Milisciano, cum eorum pertinentiis, et omnes

terras quas habent in comitatu Aretino, Castellano et Clusino, vel in antea acquisituri
sunt, cum omni utilitate videlicet pascuis, pratis, silvis, venationibus, fluminibus, rivis,

aquis, lamis, aquarumque decursibus, piscationibus, ripaticis, teloneis, paludibus, terris

cultis et incultis, cum ceteris omnibus emolumentis que de predictis bonis iuste et rationabiliter
poterunt pervenire predictis canonicis et toti Aretinę ecclesię, nostro ducali privilegio

confirmamus, salva per omnia ducali iustitia. Addicientes quoque ex gratia concedimus,

ut quicumque, spiritu Dei ductus, terras, casas, vicos, castella prefatis conferre voluerit

libera sit ei facultas donandi, vendendi vel commutandi, salva uniuscuiusque iustitia.

De cetero ducali edictu ststuimus, ut nullus marchio, comes, vicecomes, nulla persona

magna vel parva, nulla civitas, nulla omnino potestas prefatos fratres eorumque colonos

nec ecclesias nec capellas aliquo modo audeat molestare vel disvestire ve! inquietare
vel aliquam exactionem vel aliquod fodrum exigere vel accipere, excepto solo
misso nostro quem ad hoc specialiter destinaveirimus. Precipimus etiam ut neque episcopus,

neque ipse prepositus vel alia quelibet persona, aliquam potestatem habeat

predicta bona ecclesię Aretinę quę nunc habet vel in futurum iuste acquisierit, 

vendendi,

donandi vel aliquo mudo alienandi. Si quis vero huius nostri precepti violator estiterit,

sciat se compositurum auri purissimi libras mille; medietatem camerę nostre, et

medietatem canonicis Aretine ecclesię pro tempore constitutis. Quod ut uberius credatur,

et ab omnibus semper inviolabiliter observetur, presentem inde paginam conscribi

et impressione sigilli nostri insigniri iussimus, adhibitis idoneis testibus, quorum
nomina sunt: comes Godefredus de Veinsen, Conradus de Stuffel, Hermannus de Catena,

Henricus Faffus, Berlengerius de Oreim, Guido de Crema, Johannes de Berardo

de Castelione Aretino, Astancollus et Marcoaldus camerarius et multi alii.
 

Signum domini Filippi Tuscie gloriosissimi ducis. (Sd.).
 

Acta sunt hec anno ab incarnatione Domini M . C . lxxxxvi, indictione XIIII, V° nonas

madii, regnante domino HENRICO romanorum imperatore gloriosissimo, anno imperii eius

quinto, ducatus vero domini Phylippi anno II. Datum apud Aritium per manum Helfrici

protonotarii.

 

 
419.
 
Henricus divina favente clementia Romanorum imperator et semper augustus. Imperialem

decet excellentiam eorum profectibus et honori studium proprium ac operam

(prebere), quos fide et devotione reperit erga se laudabiles et in opere efficaces. Cognoscat

omnis universitas nostrorum fidelium presentium et futurorum, quod fideles

nostros plurimumque devotos Albertum, Matheum et Guilielmum de Monteacuto et

omnia eorum bona, homines et possessiones, et universa que ad eos pertinent, per

intuitum specialem, sub nostre maiestatis protectione recipimus: statuentes firmiter et

districte precipientes, quod nullus hominum eos in personis vel in rebus molestare

audeat; nullus archiepiscopus, episcopus, dux, marchio, comes, vicecomes, civitas, vel
Comune, aut aliquis nunciorum nostrorum eis in aliquo gravamen inferre presumat.

Ad hec autem eisdem nostris fidelibus, de benignitate imperatorie maiestatis eorum servitiis

et devotionibus respondentes, concedimus atque elargimur arimannos et allodiarios

et lambardos qui sunt in districtu eorum, et fodrum et omnem rationem, que ad

nos pertinent, de terris et possessionibus eorum, sive de hominibus qui sunt in eorum

districtu; sancientes firmiter, ut ab omni inquietudine ar datione liberi omnino permaneant.

Si quis autem contra hoc nostrum edictum venire temptaverit, triginta libras

auri optimi pro pena persolvat; medietatem camere nostre, residuum vero passis iniuriam.

Et ut hoc nostrum mandatum ratum et firmum habeatur, impressione nostri sigilli

iussimus communiri. Huius rei testes fuerunt Wittemburgensis episcopus Henricus, Otto
Frisingensis episcopus, Bertoldus dux Meranie, Godefridus comes de Veingen, Boppo

comes de Verteim, Godefridus de Vendieden, Ugolinus de Latino, et alii quamplures.
Datum apud Wirezburg X kal. iunii.
420.
 

In nomine etc. Consules civitatis et societatum et decem boni homines per unamquamque

portam civitatis ad electionem aęatis et camerarii, si pro suis negotiis iurant,

et tunc alium institutum, iurabunt custodire et salvare monasterium sanctę Florę, quod
reedifìcabitur ubi primo fuit, cum campanile pro campanis quas habent vel habebunt in

antea, factum cum suis officinis, et cum omnibus conversorum et conversarum et ospitali,
super quibus a tecto sursum non erit pectorale vel merli; nec esse in consilio vel facto

quod amodo destruatur; non offendere aęatem, camerarium, sacristam et omnes alios

clericos nostre ecclesie qui modo sunt et qui pro tempore erunt, et familiares et

scrvientes qui cum eis steterint pro servitio, in eundo et redeundo, stando et laborando,

in personis et in rebus eorum, quę sunt necessaria victui per dictum servitium

in aęatia. Res illę sunt donicatum et molendinum de Galognano et omnia donicata
curtis sanctę Florę et Fontiani et res quibus assidue utuntur; ponere in Constituto
civitatis et non removere quod isti consules facient iurare alios consules vel potestatem

qui vel que futuri sunt vel futura esset, et illi alios vel aliam, et sic deinceps:

et quicumque populus renovabit iuramenta omnia prędicta observare. Quilibet iurans

consulibus vel potestati iuvabit. Et modo facient consules solempnem concionem civitatis

et districtus, et unus in ipsa concione sumet licentiam ab omni populo, et iurabit

predicta in anima uniuscuiusque omnia donicata et fructus eorum, quę modo sunt vel

in antea habituri sunt, in Quarata, in Galognano, in Montione, in curia s. Flore, in

Fontiano, et omnia molendina que modo habent vel habituri sunt. Actum anno Mclxxxxvi,

mense iunii, domino Henrico imperante, anno imperii eius V, indictione XIV.
421.
 

Henricus sextus divina favente clementia Romanorum imperator semper augustus

et rex Sicilie. Notum facimus universis nostri imperii fidelibus presentibus et futuris,

quod nos adtendentes devota obsequia fidelium nostrorum Alberti, Mathei et Guilielmi

filiorum Rainerii de Monteacuto, ipsis et heredibus eorum forum in Castilione, in

quarta feria, imperiali auctoritate concedimus et confirmamus; ut forum idem manuteneant

et defendant; precipientes quod nullum aliud fiat cum ipsa die, quod iamdictum

impediat forum. Insuper ipsi Matheo clementi benignitate indulgemus, ut domum

suam quam habet in castro Citerne pro suo velle mutet et edificet; nullaque persona

humilis vel alta, secularis vel ecclesiastica ipsum in hoc impedire vel molestare audeat.

Quod si quis attemptaverit triginta libras auri sub pena componat, vel predictam nostram

concessionem vel fori confirmationem perturbare seu molestare presumpserit, sub

illa eadem pena se cecidisse cognoscat; medietatem camere nostre, reliquam passis

iniuriam. In cuius rei notitiam presentem cartam inde scribi et maiestatis nostre sigillo

iussimus communiri. Datum apud Castellum Clusinum, anno Domini M. C. lxxxxvi,

indictione XIIII, idibus octobris.
422
 

C. In nomine sancte et individue trinitatis. Henricus sextus divina favente clementia

romanorum imperator semper augustus et rex Sicilie. Equum attendimus et salubre

ut ecclesias Dei et ecclesiasticas personas nobis et imperio devotas et fideles in suo

iure conservemus, eisque pacem quietam et tranquillam diligenter provideamus. Qua

sane consideratione, ad imitationem antecessorum nostrorum imperatorum sive regum,

et specialiter Henrici secundi romanorum imperatoris, ecclesiam Aretinam et fidelem

nostrum Amodeum presentem, nunc eius episcopum, omnesque suos successores et

universa bona, homines, villas, castella, ecclesias, cappellas, possessiones, terras cultas

vel incultas, et universa alia que nunc iuste habet vel in posterum, dante Domino,

iuste arquisitionis titulo poterit obtinere, in spetialem maiestatis nostre protectionem

recepimus atque defensionem. Imperiali auctoritate confirmantes eidem ecclesie Aretine,

in honorem beati Donati martiris constructe, qui ibidem requiescit, omnia que in privilegio

antecessoris nostri Henrici secundi romanorum imperatoris continentur; excepta

curte et castro de Castellione Aretino, [qu]e ad manus [nostras] per [nunptios] et homines

[nostros] spetialiter retinemus. Statuimus igitur et precipimus, ut in ecclesia

Aretina nullus marchio, comes, vicecomes, index, vel quelibet iudiciarie potestatis persona,
tam in plebibus quam in monasteriis, titulis, villis et castellis, domibus urbanis
rusticis et omnibus possessionibus beato Donato pertinentibus, super vassallos, commendatos,

servos, aldiones seu residentes ipsius ecclesie placita teneat, vel quolibet

modo distringere, pignorare, angariare, census aut aliquas reddibitiunculas vel aliqua

donaria exigat; set omnes districtiones, placita, beato Donato eiusque vicario Amadeo

suisque successoribus episcopis in perpetuum concedimus; et confirmamus castella,

possessiones et alia quecumque bona que, per autentica imperatorum sive regum aliorum

romanorum privilegia vel scripta ipsius ecclesie, sunt concessa. Preterea, de plena

benignitatis nostre gratia, predicto episcopo et ecclesie Aretine suisque successoribus

concedimus et indulgemus cudendi et habendi monetam in eo loco sui opiscopatus, et

valore, secundum quod ex concessione antecessorum nostrorum dinoscitur habuisse.

Insuper, eidem episcopo et ecclesie Aretine in suo iure providere volentes, concedimus

quatenus in possessionibus aut rebus ecclesie violenter et iniuste a quacumque persona

detentis, quas re[petere] et iuste recuperare voluerit, nulla prescriptio nisi lxa;

aunorum tam in preteritis quam futuris ipsi opponatur. Decernimus itaque et firmiter

iubemus, ut hec maiestatis nostre concessio in perpetuum rata observetur, nullaque

o[mnino per]sona parva vel magna eam infringere presumat vet perturbare.

Quod si quis attemptaverit centum libras auri puri pro pena componat; dimidium camere

nostre, et reliquum passis iniuriam. Ad cuius rei noticiam presentem paginam

inde conscribi iussimus, et maiestatis nostre sigillo communiri. Huius rei testes s[unt]

Angelus Tarentinus archiepiscopus, Walterius Troianus episcopus, Albertus prothonotarius

imperialis aule, Wernerus prepositus sancti Iohannis in Wirceburc, Conradus

dux Spoleti, Theobaldus prefectus, Henricus pincerna et alii quamplures.
 

Signum [domini] Henrici sexti romanorum imperatoris invictissimi et regis 

Sicilie.  (M). 

 

Ego Conradus Ildesemensis electus imperialis aule cancellarius, vice Adolfi Coloniensis

archiepiscopi et tocius Ytalie archicancellarii, recognovi. Acta sunt hec [an]no dominice

incarnationis millesimo centesimo nonagesimo sexto, indictione quintadecima, anno regni

eius XXVII, imperii vero sexto et regni Sicilie secundo.

 

Datum apud Montemflasconis XII° kl. novembris.
423.
 

Celestinus episcopus servus servorum Dei venerabili fratri (Amadeo) aretino episcopo

salutem et apostolicam benedictionem. Si abbas et conventus sancte Flore diligenti

meditatione pensarent quam debeant preceptis nostris reverentiam et obedientiam

exhibere, mandata nostra tergiversatione qualibet non effugerent, nec ab executione

ipsorum temeritate propria resilirent. Cum enim super turre de Rogetino, super qua

pro dilecto filio Roland(in)o Pagani in nostra fuit presentia sententia promulgata, ipsis

abbati et conventui scripserimus, ut latam sententiam observarent, et ipsi tanquam

homines indurate mentis iustitiam vellent memorati militis presumptione illicita detinere;
discretioni tue, tandem, ipsius facti execu[tion]em duximus committendum. Quia

vero, sicut tuis nobis litteris intimasti, partibus in [tu]a presentia constitutis, abbas

memoratus proposuit se non debere predicto militi respondere, quia erat ab amministratione

monasterii de nostra iussione suspensus, et conventus eiusdem cenobii

asserebat, quod tempore messis et vindemiarum stare in Vicio non debebant, nec per

se nec per alium pretaxato volebant militi ratione qualibet respondere; cum etiam,

sicut nostro est apostolatui reservatum, latam in eos propter hoc interdicti sententiam non

observent, nolentes quod mandatum nostrum de cetero taliter remaneat in suspenso,

et illi de sua possint astutia gloriari qui in elusione mandati nostri occasiones insufficientes

et varias pretendere non formidant, fraternitati tue per apostolica scripta mandamus

firmiterque precipimus, quatinus memoratis abbati et capitulo ut, omni mora

et appellatione postposita, dictam portionem predicti castri cum turre prefato Rolandino,

sicut per sententiam iudicatum est, restituant, auctoritate nostra iniungas. Alioquin

abbatem et capitulum et eorum fautores per totam diocesem tuam etiamdiu denunties, 

pulsatis campanis et accensis candelis, singulis dominicis et festivis [diebu]s,

excomunicationi suppositos; et monasterium suum cum omnibus ecclesiis et castel[lis ad]

ipsum pertinentibus suppositum interdicto, donec castellum cum turre, iuxta quod

promisimus, restituant memoratum, et abbas ipse super tantis excessibus satisfacturus
nostro se conspectui representet. Sic autem hac vice mandatum nostrum volumus ut
exequaris quod prefatus miles non cogatur propter hoc ulterius laborare, et nos contra
te non possimus pro negligentia merito commoveri. Datum Laterani II kl. novembris,

pontificatus nostri anno sexto.

 

 (Sn.) Ego Machabeus notarius, sicut inveni in litteris domini Celestini apostolici contineri, sic

in hoc presenti pergamena scripsi et complevi.

424.
 
In nomine patris et filii et spiritus sancti amen. Quicunque iuraverint ad hoc breve in

comuni, iurabunt custodire et salvare abbatem sancte Flore et eiusdem monachos et

conversos qui nunc sunt vel antea erunt pro tempore, et eorum res; et non esse in dicto

nec in facto, quod abbati et suis monachis aliquo modo prohibeatur mittere camparios in

curte de sancta Flora et in Mug(l)iano. Bandum autem, quod abbas in predictis curtibus

et aliis posuerit et in omnibus ibidem habitantibus, si ruptum fuerit, ipse sibi accipiat

sine impedimento Comunis civitatis; et siquod semper fuerit. Castella et villas que nunc

habet abbatie sancte Flore cum eorum curtibus, et villam de Mo[ntione cum omni]
podere predicte abbatie ubicumque habet, non tollere neque contendere neque minuere,

et ab omni persona defendere, bona fide, sine fraude; et raiones dicte abbatie adiuvare,

in bone statu retinere; et bonam consuetudinem, quam habent boni homines

civitatis in suis hominibus, illam eandem abbati sancte Flore servare: eo salvo quod

quando per aliam nostram terram dabitur datium imperatori vel suis nuntiis, tunc habeamus

ex castris et villis et rebus predicte abbatie forensibus fodrum XXVI denariorum

per foculare cum bonis consuetudinibus predicte abbatie, nisi abbas requisiverit sibi

a curia; alias autem quando datium colligetur per civitatem dentur XII denarios per
foculare predictorum locorum, sicut colligiur per civtitatem. Hec omnia iurabunt consules

servare, et facient iurare homines civitatis, burgorum et suburbiorum, unum per domum

de his qui iurant per alia sua negotia; eo salvo quod quicumque adiuvet amicum
suum quoad ius si vult.
Conventiones autem alias, quas fecimus cum abbate et suis monachis de pecunia

solvenda et plateis, teneamus adimplere usque ad primas kalendas venturas vel ad alium

terminum ab eo indicatum; et res que sunt in castro Turite, et que sunt abbatis et
monachorum et hominum de Turita, si quis nostrorum civium abstulerit, inde dare

faciemus. Credentias quas abbas dabit nobis consulibus vel potestati tenebimus, et

consilium dabimus bona fide requisiti. Edifitium autem sive edifitia que in suo facere

voluerit abbas, sive sui, libere faciant. Monachi vero vel conversi non cogantur, et

quando renovantur, in civitate renoventur; et ista et electio fiant sine contradictione

civium, et secundum quod consuetudo abbatie est.
425.
 

† In nomine Domini amen. Ego Henricus Faffus, a legato domini imperatoris in comitatu

aretino, castellano, perusino ac senensi delegatus ad iustitiam faciendam, recepta

querimonia a syndico monasterii sancte Flore nomine ipsius monasterii quam faciebat

de Frannilasta et heredibus et filiis Vincinemici, quos dicebat iniuste detinere res et

possessiones ipsius monasterii in castro Pilli el eius curte, videlicet Laurentium et

Tarducium et filios Manni, cum omnibus eorum tenimentis qui filii Manni debent XII

stariora pani annuatim, et Orlandinellum qui debet VII staiora; quos predictos detentores

sepe per nunllos nostros et litteris peremtoriis citavimus, quibus iudicio stare

ac rationabiliter respondere contempnentibus, habito consilio Astancolli iudicis curie,

pronuntio abbatem sancte Flore el yconomum ipsius, nomine ipsius monasterii, mittendos

in possessionem et quasi predictarum rerum, et per Ildibrandum nuntium nostrum

in possessionem inducimus; omni tamen allegatione de principali questione assentibus

 

p. 47

 

servata. Et si infra annum advenerint prestita satisfatione iudicio sisti, restitutis expensis,

X libras prius recipiant. Precipientes insuper, sub pena C librarum, ut nullus contra

iudicialem ordinem monasterium audeat inquietare. Data in episcopatu sancti Donati,

anno Christi nativitatis M . c . nonagesimo VI. In testimonio Capellini Ildibrandini de

Catenaia, Rigonis Bonisciadri, in multorum presentia.

Ego Astaficollus imperialis aule iudex, scripsi et in publicam formam redegi.
426.
 

 (Sn.) In Dei nomine. Anno dominice incarnationis M . C . lxxxxvii, Henrico imperante,

mense ianuario, indictione XVa.  Manifesti sumus nos Frangelasta, Griffolinus et

Teuço filii olim Ranucii de Durna, atque Rolandinus filius quondam Vinceinimici, qualiter

per hanc cartam restitutionis et refutationis restituimus et refutamus tibi Prespite(ro)

proposito canonice sancti Donati, recipienti vice ipsius canonico, scilicet quicquid Rolandinus
olim Mambilie habuit vel tenuit et nos habemus a rivo Querceti versus Durnam,

in Durna et eius curte ac pertinentiis suis, et in Malfiano, exceptis duobus hominibus de
Malfìano qui remanent ad preceptum episcopi A(madei). Item restituimus et refutamus

tibi iuspatronatus ecclesiarum de Durna et Malfiano et ecclesiarum sancti Quirici Campiliani
et plebis de Toppo. Item restituimus et refutamus tibi quicquid olim dictus
Rolandinus habuit et tenuit in Toppo, Vaccareccia et Padule, cum ratione et usu quem

habuit in flumine Clani et valle de Fierla, et si aliquod allodium; immo illud allodium

quod habuit ultra rivum Querceti: feodo vero solummodo, si ibi est, nobis retento; et

excepto feodo abbatie de Pino preter patronatum ecclesiarum. Item itemque restituimus

et refutamus tibi, ut dictum est recipienti nomine canonice, scilicet duas portiones

totius quod Rolandinus iamdictus habuit in Pilli et eius curte, excepto feodo

Marchionum, quod probatum fuit esse tertia portio; et excepto feodo sancte Flore. [It]em

restituimus et refutamus tibi duas portiones totius quod habuit in Marciano et eius

curte dictus Rolandinus, excepto feodo episcopi; et quicquid habuit et tenuit in Puteo,
Nasciano et Colleguineldi, excepto feodo episcopi. Que omnia supradicta a nobis tibi

restituta et refutata canonici dicte canonice non alienabunt, idest non alienare debebunt,

vel libellabunt vel in feodum dabunt alicui, sine parabola nostra, nisi nobis et

heredibus nostris. Et nos similiter tantummodo de portione nostra quam habemus in

dictis locis non alienabimus vel non libellabimus, neque in feodum dabimus alicui

alii nisi inter nos. Et illud quod fuit Rolandini Mambilie, quod Soffredus et eius

uxor Mambilia habent, nec vos nec nos debeamus acquistare sine parabola vestra nos,

et vos acquistare non debeatis illud sine parabola nostra; quatinus ab hodierna die

habeas tam tu prepositus et possideas, nomine dicte canonice, quam tui successores,

predicta a nobis tibi restituta et refutata, sine nostra nostrorumque heredum molestia
vel litis repetitione, acepto a te merito secundum legem et prout convenit. Quod si in

aliquo ex predictis presumpserimus agere, causari, vel per placitum aut extra fatigare

per nos vel per summissam a nobis personam, aut si omni tempore vos tacitos et

quietos aut indempnes inde esse non permiserimus, aut si apparuerit datum factumve

a nobis huic rei nociturum per aliquod ingenium quod homo in se cogitare potest,
tunc obligamus nos et nostros heredes ac promittimus tibi et tuis successoribus componere
penam C marcarum argenti; et pena soluta, remaneant firma suprascripta.

Unde hanc cartam fieri rogavimus. Actum in comitatu aretino et iuxta abbatiam de

Pino feliciter.

Preterea dicti viri et prepositus convenerunt inter se et stantiaverunt, quod custodiam

turris Durne facerent communiter, et facerent custodire secundum portionem

contingentem unicuique eorum, scilicet parti; set cum uni soli parti ipsa turris fuerit
necessaria, ea pars tunc custodire illam debeat communibus expensis. Item si aliqua

pars illorum voluerit edificare turrim in dictis castris, debebit alteram partem inquirere;

et si illa voluerit, cum ea debebit cummuniter facere. Quod si illa, idest altera pars,

noluerit, ipsa que voluerit possit postea in suo turrim edificare.

 

* Signum manunm Nerbotti de Sterpolo, Rainerii Rainerii, Vitalis, Bimbi, Offreducii,

* ducii, Siçonis, Deustesalvi, Pançii, Bonaionte, Rainaldi, Roccii et Bartholi rogatorum
* testium.

* Item, in presentia et testimonio dictorum testium, P(resbiter) prepositus, cum
* auctoritate A(madei) episcopi aretini et cum canonicis Christoforo primicerio, Genoese

* camerario, Gregorio, magistro Guidone de Ficareto, Gerardus plebano de Ficareto 
* et Rainerio, concesserunt et dederunt in feodum dictis filiis Ranucii et Vinceinimici, 

* recipientibus etiam nomine fratrum suorum, ac illorum heredibus, quicquid 

* prefata canonica habebat in Fontiano, scilicet homines cum tenimentis suis,

* et in Pilli ac eorum curtibus, quod pertinebat ad villicationem de Fontiano, exceptis 

* personis filiorum olim Servodei de Viaplana; cum rebus quas habebant in

Polciano et eius curte; et omni anno vel annualiter debebunt, scilicet prepositus et
canonici, dare illis viris et eorum heredibus de camera xx soldos. Et insuper dimiserunt

illud totum feodum a rivo Querceti versus Civitellam, et feodum de Marciano

et illius curte, et de Puteo et Colleguineldi et Nasciano, et sine fraude debebunt

ìllos idem adiuvare. Pro dicto vero feodo unus maior filii Ranucii et unus major

filii Vinceinimici debent iurare fidelitatem canonice; et si aliquis illorum obierit

alius maior el alii omnes iurabnnt canonice non lollere nec contendere illud podere

ipsi, quod fuit olim Rolandini Mambilie, restitutum, ut dictum est. Et si aliquis abstulerit

canonicam adiuvabunt ad readquirendum et postea retinendum, excepto

contra imperatorem et suos nuntios et episcopum, et ab illis precibus, sine fraude

et malitia; et canonici in dictis locis similiter illos viros adiuvabunt et adiuvare

debebunt de podere ipsorum virorum.

 

 (Sn.) Ego Rolandus iudex, huic etiam offitio ab imperatore delegatus, scripsi

atque complevi.
427.
 

Innocentius episcopus servus servorum Dei venerabili fratri (Rainerio) Fesulano episcopo

et dilecto filio ... [abbati] de Cultubono, in Fesulana diocesi constituto, salutem et

apostolicam benedictionem. Ex litteris venerabilis fratris nostri ... Suanensis episcopi, et

dilecti filii ... prioris de Vivo, bone memorie C(elestino) pape predecessori nostro evidenter

innotuit, quod cum causa que inter venerabilem fratrem nostrum (Amedeum) episcopum

et (Presbiterum) prepositum aretinum ex una parte, et abbatem sancti Antimi ex altera,

super ecclesia sancti Petri de Asso noscitur agitari, ex apostolica ipsis fuerit delegatione

commissa, ipsi, mandatum apostolicum in parte ista exequi cupientes, partes

citare legitime curaverunt. Sed cum prenominatus abbas eorum presentiam declinaret,

episcopi et prepositi parte in eorum presentia comparente, dictum abbatem tribus edictis

et postremo peremptorio citaverunt. Verum cum nec per se nec per responsalem
aliquem compareret, et prefati episcopus et prepositus aretinus in eundem abbatem
tamquam in contumacem proferri sententiam, et possessionem sibi restitui, et super

violatione plebis et mutatione fontium de Sexto iustitiam exhiberi instantius postularent,

tandem duo monachi ex parte ipsius abbatis in eorum presentia comparentes, ad

sedem apostolicam appellarunt, dicentes nullam ab eodem abbate auctoritatem seu licentiam

accepisse super hiis agendi seu aliquatenus respondendi, sed hac solum se de

causa transmissos, ut appellationem interponere non differrent. Cumque postmodum

venerabili fratri nostro (Rainerio) Castellano episcopo, ad petitionem episcopi et prepositi

aretini, eadem causa fuerit a dicto predecessore nostro terminanda commissa, prefatus

abbas sancti Antimi, nolens examen subire iudicis memorati, dilectum filium ... abbatem

sancti Eugenii senensis in eiusdem decisione [ne]gotiì ptedicto episcopo Castellano obtinuit

adiungendum; quem quia prefati episcopus et prepositus habent ex certa causa
suspectum, ipsius negotii pr[ocess]us extitit retardatus. Nos autem, nolentes ut inter

eos diutius remaneat materia litigandi, sperantes quod per vestre discretionis studium

eadem causa finem debitum sortiatur, cognitionem ipsius et decisionem canonicam
examini vestro auctoritate nostra committimus, per apostolica vobis scripta mandantes,

quatenus partibus convocatis et visis attestationibus quas dicti Suanensis episcopus et

prior de Vivo iudices, super hiis que superius sunt expressa, recepisse dicuntur, et aliis
etiam receptis siquas de iure videritis admittendas, predictis commissionibus nequaquam

obstantibus, ipsi cause finem canonicum imponatis; facientes quod decreveritis, per

censuram ecclesiasticam, ammonitione premissa, sublato contradictionis et appellationis

obstaculuo, a partibus firmiter observari. Siqua vero partium legitime citata presentiam

vestram adire et iudicio parere contempserit, vos in causa ipsa quantum de iure poteritis

nichilominus  procedatis; eos qui temere se opposuerint quominus mandatum

apostolicum exequi valeatis, a sua presumtione, monitione premissa, per censuram

ecclesiasticam, appellatione postposita, compescentes, nullis litteris obstantibus, harum

tenore tacito a sede apostolica imperialis. Datum Laterani IIII nonas martii, pontificatus

nostri anno primo.
428.
 

|| Innocentius episcopus || servus servorum Dei venerabili fratri Amadeo aretino episcopo

eiusque successoribus canonica substituendis in perpetuum. In eminenti apostolice

sedis, disponente Domino, specula constituti, ex iniuncto nobis apostolatus offitio, fratres

nostros episcopos sincera charitate diligere, et ecclesiis sibi a Deo commissis suam

debemus iustitiam conservare; pro ipsarum quoque volumus statu satagere et earum

quieti et utilitati salubriter, auxiliante Domino, providere. Eapropter, venerabilis in

Christo frater Amadee episcope, rationabilibus tuis postulationibus gratum impartimur

assensum, et Aretinam ecclesiam, in qua beati martiris Donati sacrosanctum corpus requiescere

creditur, cui, Deo auctore, preesse dinosceris, ad esemplar predecessorum

nostrorum Paschalis pape secundi, ADRIANI pape quarti, CLEMENTIS pape tertii

et CELESTINI Pape tertii, sub beati Petri et nostra protectione suscipimus et apostolice

sedis privilegio communimus. Statuentes ut quascumque possessiones, quecumque

bona, eadem ecclesia in presentiarum iuste et canonice possidet aut in futurum, concessione

pontificum largitione regum vel principum, oblatione fidelium seu aliis iustis

modis, prestante Domino, poterit adipisci tibi tuisque successoribus illibata permaneant.

In quibus hec propriis duximus exprimenda vocabulis: Monasterium sancti Salvatoris

Camaldulense, monasterium sancte Marie de Pratallia, monasterium de Saxo, monasterium

de Silvamunda, monasterium de Campriano, monasterium sancti Viriani, monasterium
sancti Benedicti de Ficaiolo, monasterium sancte Flore, monasterium sancti

Abundii de Cruce, monasterium sancti Martini ad Pinum, monasterium sancte Trinitatis,

monasterium sancte Marie in Cicille, monasterium de Rofina, monasterium sancte Marie

de Fullonica, monasterium de Fieri et heremum ipsius, monasterium de Giniceio, monasterium

de Avena, abbatiam de Curti cum omnibus ecclesiis quas monasterium de Farneta

habet in episcopatu aretino, monasterium Campileonis, monasterium sancte Marie in

Mammi, monasterium de Agnano, monasterium de Rota, monasterium Berardinghe, monasterium

sanctimonialium de Thoma, ecclesiam sancti Petri in Axo, monasterium sancti

Iusti in Rentinnano, monasterium sancte Crucis in civitate Aretina, monasterium sancti

Donati, monasterium sancti Thome et sancti Benedicti, monasterium sancti Angeli in

Arcalto, et omnes ecclesias quas predicta monasteria possident in episcopatu Aretino;

plebem sancte Marie in civitate Aretina, cum omnibus ecclesiis et pleberio ipsius;

plebem sancti Petri in Gropina, plebem de Petriolo, plebem sancte Marie de Altaserra,

plebem sancti Felicis, plebem sancti Marcellini in Brolio, plebem sancte Marie in Pacina,

plebem sancti Viti in Versure, plebem sancti Iohannis in Vescona, plebem sancti Victoris

in Rapolano, plebem sancte Agathe in Asciano, plebem sancte Marie in Pava, plebem

sancte Marie in Saltu, plebem sancte Marie in Cosona, plebem sancti Quirici in Osinna,

plebem sancte Marie in Sexta, plebem sancte Restitute, plebem sancti Viti in Corsignano,

plebem sancti Dona[ti] in [S]itilia[no], plebem sancti Val[en]tini, plebem sancte

Marie in Montepulitiano, cum omnibus ad eam pertinentibus; plebem sancti Constantii,

plebem sancti Petri in Mesulas, plebem sancti Stephani in Cinnano, plebem sancti Andree

in Malceno, ecclesiam de Perle, plebes alias Aretini episcopatus, omnes cum capellis suis

et omnibus canonicis et ecclesiis predictarum plebium; quicquid habet in castello et curte

de Laurentiano et in castello et curte de Tulliano, castellum de Penna, locum qui dicitur

Glandarino. In universa igitur Aretini episcopatus parrochia, episcopalis offitii debita
vobis et exhibenda et exigenda concedimus, ut in ecclesiis seu monasteriis correctiones

seu dispositiones iuxta moderationem canonice sanctionis et regularis institutionis exhibeatis.
Decimas et ceteros reddiius qui debentur ecclesie a populo exigatis, ut a pastore

gregi pascua debita et a grege pastori servitia debita ministrentur. Prohibemus

quoque ne ulli fas sit intra diocesim Aretinam ecclesiam vel oratorium, sine tuo vel

sine successorum tuorum assensu et licentia, de novo construere; salvis privilegiis romanorum

pontificum. Decernimus ergo ut nulli omnino hominum liceat prefatam ecclesiam

temere perturbare aut eius possessiones auferre vel ablatas retinere, minuere, seu

quibuslibet vexationibus fatigare, sed omnia illibata et integra conserventur eorum, pro

quorum gubernatione ac substentatione concessa sunt usibus omnimodis profutura:

salva in omnibus sedis apostolice auctoritate. Siqua igitur in futurum ecclesiastica

secularisve persona hanc nostre constitutionis paginam sciens contra eam temere venire

temptaverit, secundo tertiove commonita, nisi reatum suum congrua satisfactione correxerit,

potestatis honorisque sue dignitatis careat, reamque se divino iuditio existere

de perpetrata iniquitate cognoscat, et a sacratissimo corpore ac sanguine Dei et domini

redemptoris nostri Iesu Christi aliena fiat, atque in extremo examine districte ultioni

subiaceat. Cunctis autem eidem loco sua iura servantibus sit pax domini nostri Iesu
Christi, quatinus et hoc fructum bone actionis percipiant, et apud districtum iudicem

premia eterne pacis inveniant. Amen, amen, amen.

(R.) (M.)

Ego Innocentius catholicae ecclesię episcopus ss.
† Ego Petrus tit. sancte Cecilię cardinalis ss.
† Ego Iordanus sancte Pruden(tiane) tit. Pastoris presbiter cardinalis ss.
† Ego Iohannes tit. sancti Clementis cardinalis Viterbiensis et Tuscanensis episcopus

ss.
† Ego Hugo presbiter cardinalis sancti Martini tit. Equitii ss.

† Ego Iohannes tit. sancti Stephani in Celio Monte presbiter cardinalis ss.

† Ego Soffredus tit. sancte Praxedis presbiter cardinalis ss.

† Ego Gratianus sanctorum Cosma et Damiani diaconus cardinalis ss.

† Ego Gerardus sancti Adriani diaconus cardinalis ss.

† Ego Gregorius sancte Marie in Ado diaconus cardinalis ss.

† Ego Gregorius sancti Georgii ad Velum aureum diaconus cardinalis ss.
† Ego Nicolaus sancte Marie in Cosmidin diaconus cardinalis ss.

† Ego Gregorius sancti Angeli diaconus cardinalis ss.

† Ego Petrus sancte Marie in Via Lata diaconus cardinalis ss.

† Ego Cencius sancte Lucie in Horrhea diaconus cardinalis ss.

† Ego Octavianus Hostiensis et Velletrensis episcopus ss.

† Ego Petrus Portuensis et sancte Rufine episcopus ss.

 

Datum Laterani, per manum Raynaldi domini pape notarii vicem [agen]tis cancellarii, 

XVII kal. a[prilis], indictione prima, inca[rnationis] dominice a[nn]o M°. C°. XCVII,

pontificatus vero domini Innocentii pape tertii anno primo.

 

 
429.
 

In Christi nomine amen. A nativitate Domini anno millesimo centesimo nonagesimo

octavo, indictione prima, mense madii, Innocentio papa sancte Romane ecclesie presidente,

imperio imperatoris vacante. In nomine sancte et individue trinitatis. Ad honorem

Dei et beate Marie virginis et beati Donati et beati Herculani. Nos Nigerbottus,

Saltus, Ildebrandinus et Matheus, pro civitate Aritii consules et successoribus nostris
in offitio Communis Aritii, et ego Iohannes Bonicomitis potestas et rector civitatis Perusii

et successoribus meis in offitio Perusine civitatis, talem pacem et concordiam et ordinamentum

facimus inter nos et predictas civitates et homines earumdem et suorum
districtuum, qui nunc sunt vel in antea erunt: quot teneantur inter se salvare et guardare

personas et bona sive avere, et non ofendere in comuni divisoque, et adiuvare

cum omni nostra fortia et posse ad Castilionem clusinum et Castilionem Aretinum,

pro posse, ad voluntatem civitatum rectoris vel rectorum qui sunt vel erunt pro tempore

in civitate, pro cuius negotio altera ierit, sine fraude et malitia. In nostris negotiis

inter nos bonum iter faciemus et non malum: comitatum sive episcopatum aretinum

et perusinum, qui est inter Perusium et Aritium, non tollemus inter nos, nec minuemus;

et si aliquis abstulerit vel auferre temptaverit, adiuvabimus pro posse nostro sine

fraude. Homines qui sunt de Clusio vel erunt et fuerunt, et nominatim hii qui sunt

in Castilione Clusino, non permittemus alibi habitare inter Aritium et Perusium nisi

in antiquis eorum resediis; et si contrafacere temptaverint, inter nos adiuvabimus sine

fraude. Et non erimus in dicto vel facto quod, Castilione Clusino destructo vel Castilione

Aretino, unquam reficiantur; Clusium per medium partiamur. Fines hii sunt: a

Vaiano versus Aritium et ctanis et Lacus, ila quod medielatem habeat Aritium versus
se, et Perusium aliam medietatem versus se; excepto Castilione Clusino destructo,

terreno et curte antiqua, qui remanebit civitati Perusine, et sua curte. Et si discordia

inter nos apparuerit de hoc, eligemus duos homines unum de Perusio et unum de

Aritio, qui intra xl dies bona fide sine fraude componant. Cum Panço finem vel menamentum

vel concordiam faciemus sine consensu rectorum Aritii et Perusii. De facto

Burgi sancti Sepulchri et Civitatis Castelli teneamur concordare bona fide, sine fraude;

et contrarium non facere, salvo honore Aritii et Perusii. Credentias quas inter nos sacramento

dabimus ita tenebimus; consilia, quot inter nos petierimus per sacramentum,

meliora dabimus que cognoscemus; inter nos vicissim rationem faciemus, vel conventum
quod placeat partibus. Et faciemus iurare uni per domos, et renovare de x in decem annos,

et hec inter etatem habentes XVIII annos. In omnibus predictis discordiam non faciemus

studiose; quod si fecerimus, ultra XXX dies emendabimus ad dictum duorum bonorum

hominum, unum de Aritio per Comune alium de Perusio, vel ad alium terminum ab

eis constitutum; salvo dominio et bona usançia quam debent habere Marchiones in

Clusio. Cum Cortonensibus nullam novam firmitatem faciemus; inter nos adiuvabimus,

salvis iuramentis antiquis, que ei Cortone fecimus. Et unusquisque per tempora teneat

hoc iurare. Perusini autem non teneant nos iuvare contra Marchiones, preter ad Castellionem
Aretinum et curtem eius, et in hiis que nunc habent, iure vel bona consuetudine.
Teneamur autem bona fide sine fraude extr(a)ere nostros de Castellione, et si
noluerint, in suis bonis punire; set si exire voluerint et ibi capti fuerint, reddemus eos
et sua et avere. Quod si abbas de Capiteleonis convenire voluerit, sicut conventum est,

dabimus nos de Perusio ccc libras (denariorum) pisanorum. Et si Castellione Aretinum

destrueretur, tantundem dabimus Marchionibus, si ex conventu eorum destrueretur, et

pro minori facere teneamur bona fide, sine fraude.

Acta sunt hec in obsidione Castilionis Clusini, in tentorio Iohannis Bonicomitis Perusinorum

potestatis, coram Tribaldo Gualfredutii Marcholi, Petro iudice, Benvegnate

Bernardi Uguitionis, Tudino Orlandini et aliis pluribus.
(Sn.)  Ego Iacobinus imperialis aule notarius suprascriptis rogatus interfui et scripis

et in publicam formam redegi.
430.
 
Hec est copia sive exemplum cuiusdam exempli instrumentorum Comunis Castillionis, reperti

in quodam quaderno, in archivio Comunis Castillionis reperto, quod sic incipit: 
 

In nomine Dei eterni amen. Nos civitatis Aretii consules Nerbottus, ildebrandnus

Petramale, Matheus et Asaltus, iuramus hominibus Castillionis Aretini et burgorum eius

finem et perpetuam pacem tenere, et nullum eis malum meritum ex delictis et malefitiis

retrohabitis reddemus; et consules, alios proceres vel potestatem, qui post nos

erunt, similiter curare faciemus; et in parlamento civibus nostris precipiemus, nomine

sacramenti, ut eodem modo teneantur Castillionensibus; sicut dictum est, et ita alios

precipere faciemus. Ilem eodem modo custodiemus et saìvabimus Castillionenses, sicut

et alios homines de nostro comitatu, qui sunt nostri cives, et in personis ac rebus

eorum; et nullum pedagium, nec aliquid guide nomine in nostro districtu tollemus

vel auferri faciemus Castillionensibus; et si quas vel si quam credentias nobis aut

nostris civibus nomine sacramenti dederint, ita eas tenebimus aut nobis dederint, vel
si quid aut si qua consilia pro negotiis Castillionis a nobis petierint Castellionenses,

meliora quam sciemus dabimus.

In nomine Dei eterni amen. Nos Castillionenses iuramus custodire et salvare homines

et res eorum civitatis Aretii et burgorum, suburgorum et districtus eius, et pacem

et vivam guerram tenere et facere illis omnibus hominibus quibus consules vel

potestas illius civitatis nobis precipient, et sicut nobis precipiere; et nullum pedagium

et guide nomine aliquid in nostro districtu tollemus vel auferri faciemus, nec permictemus

auferri alicui civium illius civitatis vel districtus. Et omni anno de mense madii

dabimus consulibus vel rectoribus ipsius civitatis duos solidos pro unoquoque foculario

Castillionis Aretini ac burgorum ac districtu eius, idest Curtis et Mammi et Tuori
et Vallis de Kio, prout xl vel xxx annis tenuimus, et ab alienis hominibus, sicut a

nostris colligi faciemus, sine malitia: set si forçia imperatoris et potestatis acciderit

quod datium eis dederimus, tunc civitati Aretine predictum foculare dare non teneamus;

post vero sic, exceptis militibus et valde pauperimis personis, et a quibus solitum

non est colligi: et ab hinc usque ad kalendas augusti proximas dabimus consulibus

eiusdem civitatis CCCCC libras denariorum pisanorum. Ostem et cavalcatam faciemus,

sicut consul vel rector dicte civitatis nobis precipiet, et parlamentum similiter. Et si

quas vel si quam credentias nomine sacramenti nobis dederint ita eos tenebimus,

ut nobis dixerint; et si quod consilium vel consilia pro negotiis civitatis a nobis petierint,

meliora quam sciemus eis dabimus. Preterea, ad preceptum consulum aretine

civitatis vel suorum nunptiorum, homines Castellionenses predicta iurare faciemus.

Actum MClxxxxviii, Innocentio papa residente et imperatore deficiente, mense iunio,
indictione prima.

 

Ego Rolandus iudex et notarius, cum predictis interfuissem, scripsi et publicavi et

in publicam formam redegi.
431.
 

Pio patri et domino Innocentio divina gratia sancte Romane ecclesie summo pontifici,

R(ainerius) Castellane ecclesie humilis servus, et Bonuscomes Civitatis Castelli

potestas, cum eiusdem terre maioribus et minoribus debiti obsequii devotissimum famultatum.

Cum pristina memoria terra nostra, immo vestra, ad patrimonium sancte Romane

Ecclesie communi ac privato iure spectare noscatur, et nuper sanctitatis vestre

solicita cura antiqua statuta inde sint innovata, dignum duximus ad presens debitum

canonem, scilicet per unamquamque domum denarium, colligere et in signum nostre

fìdei per presentium latorem nobilem virum ad pedes vestre sanctitatis dirigere: cuius

facti humilis devotio nos corroborat, etl in quibus indigemus a sanctitate vestra protectionem

querere confortat. Aretini cives nobis aliis proximiores Castellani episcopatus

fines invadere conantur, et cum Marchionibus confederati qui contra preceptum vestrum

de destructione Montis sancte Marie acriter doluerunt, aliud castrum Castellane ecclesie

expugnare et memoratum Montem, post Pascha, reficere ordinaverunt. Subveniat ergo
famulis suis vestre saactitatis benignitas, et iamdictos Aretinos ab huiusmodi vexationibus
imperiose compescat; et adiacentes vicinos, scilicet Perusinos et Massanos, ut

nobis subveniant vestre paternitatis providentia, si placet, inducat.
432
 

Consulibus et populo Aretino.

Quantus in persona venerabilis fratris O(ctaviani) Hostiensis episcopi apud castrum

Montis sancte Marie, in divine maiestatis offensam, iniuriam apostolice sedis et cleri

totius opprobrium fuerit commissum excessus, vestra discretio non ignorat: qualiter

etiam, in titulum memorie sempiterne, castrum ipsum de mandato nostro funditus sit

eversum ad vestram novimus notitiam pervenisse. Verium, sicut nostris est auribus intimatum,

vos castrum ipsum rehedificare intenditis, et memoriam vindicati excessus in

rehedificatione ipsius penitus abolere. Ouod, si fieret, in iniuriam apostolice sedis et nostram

perpetuo redundaret. Quia vero de vestra discretione non credimus quod Romanam

ecclesiam ledere de conscientia certa velitis, universitatem vestram monemus et

hortamur attentius, ac per apostolica vobis scripta mandamus, castrum ipsum nec vos

rehedificetis ulterius nec rehedificari ab aliis permittatis: alioquin, quantumcumque

vobis molestum existeret vos in aliquo molestare, id non possemus in patientia tollerare.
